
12 Desember 2023 

 
Geagte Ouers 
 
Onderwerpe wat in hierdie Mikrofokus aangespreek word:  
 

1. Uit die Kantoor 
2. OOV 
3. Kos@Mikro 

 
1. UIT DIE KANTOOR 

 
Tydens Vrydagoggend se Kersspel wat die graad 3’s in die  
saal aangebied het,  het ek weer tot die besef gekom dat ons  
baie het om voor dankbaar te wees. Ons het ‘n Hemelse Vader  
wat net die beste vir ons wil hê en Hy wil ook hê dat ons in die  
komende Kerstyd opnuut Sy vrede sal ervaar.  Mag dit vanjaar  
vir elke Mikro-gesin ‘n vredevolle Kerstyd wees. 
 
As ons terugkyk oor 2023,  kan ons dankie sê vir elke   
persoon (ouer, onderwyser en ander personeel) wat ons  
skool se kinders se belange op die hart gedra het.   
Dankie aan elke kind wat die geleenthede wat gebied is,   
aangegryp het en suksesvol deurgevoer het.  Ons kinders het  
ook die afgelope jaar pragtig presteer en daarmee saam  
het hulle gegroei en ontwikkel.  Weereens baie geluk met  
alle prestasies!  
 
Ons wens die graad 7-leerders en hul ouers sterkte toe met hul hoërskool-reis.  Ons vertrou dat hulle sal 
voortbou op die fondasie wat in Mikro gelê is en dat hulle te alle tye ons skool se naam hoog sal hou.  Ons 
hou hul vordering met belangstelling dop.   
 
Wees asb veilig tydens die vakansie en rus lekker!  

 
2. OOV – OUER ONDERWYSER VERENIGING 

 
Vervang die huidige Ouerkomitee 
Ons ouer onderwyser vereniging het een doel voor oë en dit is om so veel moontlik ouers betrokke te kry 
by die opvoeding van hul kinders. Volgens navorsing, skryf Jurie Joubert en Nico Venter die volgende in 
hul artikel: OUERS, RAAK BETROKKE 
 
“Daar is werklik talle bewyse vir die positiewe invloed wat ouerbetrokkenheid op kinders kan hê – dit 
strek verder as bloot akademiese prestasie. Dit sluit in: 

• Leerders wie se ouers by hul skool betrokke is, ervaar minder gedragsprobleme, behaal beter 

akademiese prestasies en is meer geneig om hul hoërskoolloopbaan te voltooi as leerders wie se 

ouers nie by hul skool betrokke is nie. 

• Leerders met betrokke ouers – ongeag hul inkomste, agtergrond en kultuur – is meer geneig om 

beter uitslae te behaal, hulself in te skryf vir hoërvlak-programme, slaag hul eksamens, gaan 

gereeld skool toe, het beter sosiale vaardighede en voltooi hul naskoolse opleiding.” 

 

… waar kind 
nog kind kan 

wees … 

WAAR KAN OUERS BETROKKE RAAK? 

• Kinders se skool-/huiswerk – kontroleer elke dag u kind se werk, al is u kind by `n nasorg – dit 
wys u stel belang. 
 

• Sport – moedig u kind aan om aan sport deel te neem, want so ontwikkel jou kind as `n 
gebalanseerde individu. Ondersteun u kind se sportwedstryde, dis `n voorreg! 

 

• Ouers wat Omgee (OWO) – help met fondsinsameling-idees, verleen hulp by die klerebank. 
Sterk so me Leana Sutherland se hand. 

 

• Klasverteenwoordigers – Help met verspreiding van belangrike inligting. Help met 
fondsinsamelings. Maak deel uit van die Kos@Mikro-span. Wees hierdeur `n voorbeeld en 
mobiliseer ander ouers om ook betrokke te raak. 

 

• Werk by Kos@Mikro-stalletjies – ontmoet ander ouers en wees sigbaar vir jou kind en leef die 
voorbeeld van diensbaarheid uit. 

 

• Tree as hulp vir afrigters op – kom deel jou kennis en sterk die afrigters se hande waar nodig. 
 

• Kom bied jou dienste/vaardighede by die skool aan – bv. afrolwerk, herstel van dinge op die 
terrein en skoolgebou of kom deel idees. 

 

WIE IS DIE OOV? 
Die OOV sal hoofsaaklik uit die klasverteenwoordigers bestaan asook `n onderwyser en sal ten doel hê 
om alle ouers te mobiliseer om by skoolaktiwiteite betrokke te raak soos genoem in nr. 1 – 7 hierbo. 
Hulle sal ook ouers van die betrokke klas waarin hul kind is, ondersteun.  Kos@Mikro sal `n subkomitee 
van hierdie komitee wees. Die kernkomitee sal uit gekose lede en onderwysers bestaan. Die klas-
verteenwoordigers sal outomaties deel van die operasionele uitvoering van Kos@Mikro se take wees en 
moet dus ten tye van sportdae beskikbaar wees. Die fondsinsamelingskomitee van die skool sal ook van 
tyd tot tyd op die klasverteenwoordigers staat maak vir hulp.  
 
Dankie aan elke ouer wat bereid sal wees om op hierdie vereniging te dien en dankie vir die voorbeeld 
wat u sal stel rakende ouerbetrokkenheid. 
 

3. KOS@MIKRO 
 

KOS@MIKRO het die afgelope jare verskeie bydraes gemaak t.o.v. van die bevordering van talle skool 
bedrywighede.  Ons wil graag hierdie suksesvolle aksie voortsit en in die proses ook ouerbetrokkenheid 
bevorder. Ons het egter elke ouer se hulp nodig en het besluit om spesifieke grade en sportspanne aan 
`n spesifieke sportdag te koppel. Raak asb. deel van Mikro se span en bied u hulp aan! 
 

 
Datum 

 
Sportdag 

 
Grade / sportspanne verantwoordelik 

vir verkope 

EERSTE KWARTAAL 

27 Januarie Interhuis Atletiek 

Baanitems 

Gr. R.1 & Gr. R.2 

asook 

Rugby en Netbal  

1ste spanne 

TWEEDE KWARTAAL 

18 Mei Worcester-Noord Sportdag Gr. R.3 & Gr. R.4 

asook seuns en dogters hokkie 1ste spanne 

DERDE KWARTAAL 

10 Augustus 
 

Bellpark Sportdag 

 

Gr. 2.1 & Gr. 2.2 

asook 

Tennis en Krieket 1ste spanne 
 



17 Augustus Courtrai Sportdag Gr. 2.3 & Gr. 2.4 
asook Graad 4 

24 Augustus De Kuilen Sportdag Graad 5 

7 September Elto Towers 
7’s Rugby & Netbal 

Graad 6 & 7 

VIERDE KWARTAAL 

2 Oktober KFC Mini-krieket Gr. 1 & 3 

 
Indien u belangstel om betrokke by Kos@Mikro te raak, stuur gerus ‘n e-pos na 
dtaljaard@laerskoolmikro.co.za. 
 

Voorspoed vir die week.  
 
L. Mouton 
SKOOLHOOF 

